Jafnréttisáætlun Öldrunarheimila Akureyrar

Jafnréttisáætlun þessi er gerð í samræmi við ákvæði laga um jafna stöðu og jafnan rétt kvenna og karla nr. 10/2008 og Jafnréttisstefnu Akureyrarbæjar.

Laus störf

Meirihluti starfsfólks Öldrunarheimila Akureyrar eru konur, 1. desember 2010 störfuðu 300 konur og 10 karlar á heimilunum. Við nýráðningar verður leitast við að jafna kynjahlutfallið eftir því sem kostur er.

Hvernig: Gerð verði samantekt á kynjahlutfalli starfsfólks eftir starfsheitum.

Hver:  Framkvæmdastjóri
Hvenær: Í febrúar ár hvert.

Hvernig: Í starfsauglýsingum verður vitnað til jafnréttisáætlunar Öldrunarheimilanna og jafnréttisstefnu Akureyrarbæjar. 

Hver:  Stjórnendur
Hvenær: Þegar við á.

Hvernig: Við ráðningar verður unnið í samræmi við verklagsreglur Akureyrarbæjar um ráðningar m.t.t. kynjasjónarmiða.

Hver:  Stjórnendur
Hvenær: Þegar við á.

Starfsþjálfun og endurmenntun

Konum og körlum sem starfa við sömu störf hjá Öldrunarheimilunum skal til jafns standa til boða starfsþjálfun og endurmenntun.

Hvernig: Yfirlit verði gert um fræðslu, starfsþjálfun og nýtingu með tilliti til kvenna og karla í sömu starfstéttum.

Hver:  Hjúkrunarforstjóri
Hvenær: Í febrúar ár hvert.

Laun

Nauðsynlegt er að fylgjast með launum starfsmanna út frá kynjasjónarmiði og vinna að því að jafna laun kynjanna komi launamunur í ljós.

Hvernig: Gerð verður úttekt þar sem skoðuð verða grunnlaun, yfirvinnugreiðslur o.s.frv. eftir kyni og starfsheitum. 

Hver: Framkvæmdastjóri með aðstoð Starfsmannaþjónusta Akureyrarbæjar.
Hvenær: Í febrúar ár hvert.

Samræming starfs og einkalífs

Mikilvægt er að starfsfólk hafi tækifæri til þess að sinna skyldum sínum í starfi jafnt sem einkalífi og að gott jafnvægi sé þar á milli. Reynt er að koma til móts við starfsmenn um sveigjanleika í störfum þar sem kostur er.

Hvernig: Óskir starfsfólks um sveigjanleika skulu metnar eftir aðstæðum.

Hver:  Stjórnendur.
Hvenær: Þegar við á.
Kynferðisleg áreitni, kynbundin áreitni og einelti

Gerðar hafa verið leiðbeiningar fyrir bæjarkerfið um viðbrögð við kynferðislegri áreitni, kynbundinni áreitni og einelti á vinnustöðum. Allt starfsfólk Öldrunarheimilanna þarf að vera meðvitað um ábyrgð og færar leiðir ef upp koma tilvik sem varða kynferðislega áreitni, kynbundna áreitni eða einelti.

Hvernig: Haldnir verða kynningarfundir reglulega og nýju starfsfólki gerð grein fyrir þeim reglum sem gilda hjá Akureyrarbæ, auk þess verði starfsfólki bent á  leiðbeiningar í starfsmannahandbók Akureyrarbæjar: akureyri.is/starfsmannahandbok
Hver: Hjúkrunarforstjóri
Hvenær: Þegar við á, a.m.k. árlega.
Endurskoðun

Endurskoða skal jafnréttisáætlun þessa árlega og setja nýjar aðgerðir í samræmi við þær breytingar sem verða milli ára.

4. janúar 2011 Öldrunarheimilum Akureyrar,
Brit J. Bieltvedt framkvæmdastjóri 

